
Ishiwi lya ntanshi  

AKASHIMI ELYO NOKUPITULUKAMO 
MUKUSUPAWILA 
 

Ubulondoloshi:  

Uku-to-mpoka(-mpoka). –Ukunenuka, ukukana kwata isubilo, nangu 
icicetekelo;isubilo ukupwa. 

Ilipusho  

Bushe nimwisa umo mwingacucutika nokutompoka? 

Ukutompoka ekwaba palutwe mukonaula amapange yakwa Lesa pamyeo yesu; 
apo tatulapokelela icikalamba kabili icishaiwamina, ifwe abengi tulaleka 
ukulwisha.  

 

AMAPANGE YAKWA LESA MUKONAULA 
ICIMUPASHI CAKUTOMPOKA  
 
I -Imibele 
 
Ubufwayo bwakwa Lesa munshita ya macushi – UKUSHIPIKISHA NENSANSA 
 
Mwe bamunyinane, amacushi ya misango ne misango nga yamwishila, mulemona 
ukutila lishuko, 3Pantu mwalishiba ukuti ilyo icisumino cenu cileeshiwa ku 
machushi, ici cilenga ukushipikisha. 4Ukushipikisha kwenu kuli nokumoneka 
nganshi mufyo mulebomba, epakuti muleba abapwililika lyonse, abashabulisha 
nelyo cimo. (Yakobo 1:2-4) 
 
 
I - Icakubomfya 
 
Ifyo Lesa alaya munshita mulepita muli ifi fyonse – AMANO YAPULAMO 
 
Umo pali imwe nga takwete amano, alombe kuli Lesa ukuti amupeele. Lesa nao 
uupeelesha ne nsansa onse uwamulomba, akamupeela. Lelo uyo wine ilyo alepeepa 
afwile ukuba ne cisumino, ukwabula ukutwishika. Pantu umuntu uutwishika, apala 
itamba ilya pali bemba ilitumpauka no kusendwafye konse uko umwela wapuupila. 

Uyo muntu uwaba ifi, tafwile kutontonkanya ati imfumu kuti yamupeela ico alomba,  
abafye uwabuka ukushininkisha ifyo ali nokucita, imicitile yakwe yaluka alukafye. 
(Yakobo 1:5-8) 
 

I- Icisumino 
 
Ifyo Lesa atupela pakushipikisha – UKULANDA MUMUPASHI 
 
Uwabwananyina umupina afwile ukumfwa bwino pali ico Lesa amucindamika; 
umukankala uwabwananyina nao wine afwile ukumfwa bwino pali ico Lesa 
amupoka ubucindami, pantu umukankala akalukuta nge luba lya cani. Akasuba nga 
katula, katampa no kubalikisha, ukukaba kwakako kulenga icani ukuma. Amaluba 
ya cani yalalukuta no kuyemba kwaciko kwapwa. Mu musango umo wine efyo 
umukankala akonaulwa pa nshita apamfiwe na makwebo yakwe. Alishuka umuntu 
uushipikisha mu macushi; Pantu nga acimfya amacushi, akapokelela icilambu 
camweo ico Lesa alaya abo abamutemwa. (Yakobo 1:9-12) 
 
 

UKUTEKANYA PANSHITA YAMACUSHI 
KUKABILA UKUTILA: 
 
1. Twaishiba ifyo Lesa alelanda  pafyo tulepitamo.                   Yakobo 1:9-11  

 

Munshila nshi? Ukupitila mukulolesha pafyo mulepitamo ukubomfya ilinso lya 
CISUMINO. 

2. Twaishiba ifyo Lesa alelanda panshiku shesu ishakuntanshi.        Yakobo 1:12a 
 
Munshila nshi? Ukupitila mukumona ifyaba kuntanshi ukubomfya ISUBILO. 
 

3. Twamona ifyo Lesa alelanda  pakutemunwa kobe.  Yakobo 1:12a 
 
Munshila nshi? Ukulolesha pafimitemuna ukubomfya ICITEMWIKO. 

Umusapu/ukupitulukamo 

KUTI MWACIMFYA ICIMUPASHI 
CAKUTOMPOLWA! 
 

1. Pi-tulukeni mufintu mupitamo. 

• Ifyakucita: Bushe icicetekelo candi caba mufintu ifikapita nangu caba mufintu 
IFYAKUBELELELA? 

2. Pi-tulukeni pafyo mwabika umutima wenu. 

• Ifyakucita: Bushe isubilo lyandi likonka nobukulu bwa mafya nangu likonka 
nokufikilisha KWAFILAYO fyakwa Lesa? 

3. Pi-tulukeni mufimitemuna. 

• Ifyakucita: Bushe icitemuna umuti wandi KUTEMWA KRISTU nangu kufwayafye 
umwakutushisha nokuisekesha? 

 

AMEPUSHO YAKULANSHANYAPO 
 

1. Lembeni mukukana yafya kabili muli sentenshi imo iyaololoka pafilemifupula 

(Pafingamifupula) sana pali nomba. 

2.  

Ebeniko umo pabwasuko bwenu kulipusho lyakubalilapo nga mulefwaya elyo 

naciyana ukucita ico. 

 

3. Lanshanyeni pamaka yakwata ifilelandwa ukucilosha kufyo mulepitamo. 

Pitulukeni mufintu fitatu ifilelandwa muli Yakobo 1:9-12 elyo mulande pafyo 

filelondolola pamafya mulepitamo.  

 

4. Pepeleleni umuntu mwaishiba ulepita “ mufintu ifyabongoloka”.  

 

 


